
VICEPRESIDENCIA PRIMEIRA E CONSELLERÍA DE ECONOMÍA, EMPRESA E INNOVACIÓN
Seccion de Enerxia
Xefatura Territorial da Coruña
Rúa Vicente Ferrer, 2,2º
15071 A Coruña
Asunto: Acordo do 29 de agosto de 2022, da Xefatura Territorial da Coruña, polo que se somete a información pública a solicitude de declaración de utilidade pública, en concreto, a necesidade de urxente ocupación que iso implica, do proxecto do parque eólico Barrosino, no Concello da Baña (A Coruña) (expediente IN408A 2019/30).DOGA nº 184 de 27 de setembro de 2022.
Alegacións ao Acordo do 29 de agosto de 2022, da Xefatura Territorial de A Coruña, polo que se somete a información pública a solicitude de declaración de utilidade pública, en concreto, a necesidade de urxente ocupación que eso implica, do proxecto do parque eólico Barrosino, no Concello de A Baña (A Coruña) (expediente IN408A 2019/30) 
D/Don ______________________________________________________________con DNI nº __________________________________con domicilio a efectos de notificacións en _________________________________________ Concello da Baña, provincia da Coruña teléfono _____________________________ titular dun dereito real/ ou usufructuario da parcela con referencia catastral _______________________________________o cal se acredita coa documentación que se aporta. 
EXPOÑO

Que fronte ao Acordo  de 29 de agosto de 2022, da Xefatura Territorial de A Coruña, polo que se somete a información pública a solicitude de declaración de utilidade pública, en concreto, a necesidade de urxente ocupación que eso implica, do proxecto do parque eólico Barrosino, no Concello de A Baña (A Coruña) (expediente IN408A 2019/30).DOGA nº 184 de 27 de setembro de 2022, en tempo e forma, e dentro do prazo establecido fanse as seguintes
ALEGACIÓNS
PRIMEIRA.- FALTA DE PREVISIÓN DESTA ACTUACIÓN NO PLAN SECTORIAL EÓLICO. 

A lei 8/2009, do 22 de decembro, pola que se regula o aproveitamento eólico en Galicia, crea o canon eólico e o Fondo de Compensación Ambiental; se caracteriza o Plan sectorial eólico de Galicia coma o instrumento de ordenación do territorio, de incidencia supramunicipal, encargado de regular e ordenar a implantación territorial de parques eólicos, que está estruturado en diferentes áreas de desenvolvemento eólico (ADE) para garantir unha axeitada inserción das infraestruturas e instalacións dos parques eólicos no territorio. Nos criterios de planificación que establece o artigo 5, de dita norma, encóntrase o impacto medioambiental, e entre as determinacións do seu contido mínimo que establece o artigo. 6.2, encóntrase a súa incidencia territorial e ambiental. 
O Plan Sectorial Eólico de Galicia foi aprobado con anterioridade á entrada en vigor da Lei 21/2013, de 9 de decembro de Impacto Ambiental, que establece as bases que deben rexer a avaliación ambiental dos plans, programas e proxectos que poidan ter efectos significativos sobre o medio ambiente. 
Conforme establece o artigo 5 do citado texto legal, establece as definicións a efectos desa lei da avaliación ambiental é o procedemento administrativo instrumental respecto da aprobación,  adopción de plans e programas, así como respecto da autorización de proxectos. 

Segundo o seu artigo 6 serán obxecto de avaliación ambiental estratéxica ordinaria os plans e programas, así como as súas modificacións, cuxa aprobación proveña do Consello de Ministros ou do Consello de Goberno dunha comunidade autónoma, cando establezan o marco para a futura autorización de proxectos legalmente sometidos a avaliación do impacto ambiental e se refiran, entre outras materias, á enerxía.  

A eventual aprobación por acordo do Consello da Xunta de Galicia dun novo plan sectorial eólico ou dunha modificación do actualmente vixente, necesariamente debe someterse a declaración ambiental estratéxica desde a entrada en vigor da Lei 21/2013. 

Realizouse consulta do plan sectorial eólico actualmente en vigor en Galicia, resultando, que este Proxecto non se atopa previsto en devandito plan sectorial.

No Proxecto sometido a aprobación no seu Anexo 5 apartado 2º afírmase o seguinte: “el parque eólico deseñado es una instalación que si se encontra incluída en el Plan Sectorial Eólico de Galicia,”  esta afirmación non se axusta á realidade. 
SEGUNDA.-  EN CANTO AO FRACCIONAMENTO DOS PARQUES. 

Tal e como se recolle no propio proxecto “parque eólico Barrosino, no Concello da Baña (A Coruña) (expediente IN408A 2019/30).DOGA nº 184 de 27 de setembro de 2022”, proxecta a construción do parque eólico “Barrosino” ( 13.5MW), no termo municipal da Baña (provincia da Coruña), número de aeroxeradores 3 x 4,5 MW de potencia nominal unitaria, produción media neta estimada 43,425 Mwh/año, por isto entendemos que este proxecto fragmentouse artificiosamente para non superar os umbrais de potencia e volume de aeroxeradores para instalar, co obxecto de así poder favorecer a tramitación medioambiental e sectorial de aplicación. 

Atopámonos ante un fraccionamento artificioso de varios parques eólicos cando, en realidade, constitúen unha mesma unidade, ao compartir elementos  chave que fan inviable que os mesmos sexan funcionais por separado. 

Este plantexamento podería resultar lexítimo en caso de tramitación conxunta da totalidade da potencia eólica pretendida, pero dado que en realidade tramítase coma parques independentes non resulta admisible a creación de novos tendidos eléctricos conxuntos en lugar de empregar os tendidos que xa agriden os ecosistemas que atravesan.  

Estamos ante a fragmentación e tramitación independente en varios proxectos do que é un único Plan eólico industrial. Con isto o que se consegue, é diluír os impactos ambientais do conxunto da infraestrutura industrial, xa que só se somete a exposición pública determinada parte do plan e de forma fraccionada no tempo, co cal resta a participación da cidadanía na avaliación ambiental do conxunto, que carece de acceso á totalidade das infraestruturas (parques, liñas e solución de evacuación) do Plan.

O punto final de conexionado á rede desta actuación, é común con outras actuacións previstas no termo municipal. Isto é así para o proxecto do parque denominado Troitomil, Banzas e Vilartoxo entre outros. A potencia, amplitude e impacto do parque conxunto (unificando unicamente aqueles que comparten liña de evacuación) excede con moito dos límites identificados nos proxectos sectoriais individuais en tramitación. A fragmentación da actuación global do parque en proxectos de menor alcance permite unha fiscalidade, unhas pautas de actuación e uns parámetros de actuación que non se aplicarían á actuación considerada globalmente. A valoración conxunta de todas esas actuacións vinculadas, sen dúbida permitirá ter unha visión real do alcance da actuación pretendida, identificando o impacto visual real dos parques conxuntamente e a afección real sobre o territorio.

A totalidade do termo municipal da Baña está afectado pola poligonal dalgún parque eólico, solapándose entre eles en numerosas ocasiones. Non consta entre a documentación dos proxectos documentación acreditativa da autorización do acordo existente entre os diferentes axentes (no caso de que realmente fosen actuacións independentes, sería imprescindible a existencia de ditos acordos), o que certifica a cotitularidade de todos eles, tal e como fai supoñer a denominación comercial das entidades promotoras dos diferentes proxectos.
TERCEIRA.- NO TOCANTE Á AFECIÓN AOS TERREOS DE CONCENTRACIÓN PARCELARIA.

Consta que un gran número das parcelas afectadas son resultantes dun procedemento de concentración parcelaria con resolución firme, polo que teñen a consideración de solo rústico de especial protección agropecuaria e deberán contar co informe favorable do organismo que ostenta a competencia sectorial na materia. Resulta perceptivo recordar o custe que ten asumido a administración nos procedementos de concentración parcelaria e a incongruencia de autorizar a destrución do traballo de concentración feito anteriormente.

Polo tanto prodúcese unha “transformación urbanística” a favor da promotora e en detrimento da veciñanza e das comunidades rurais afectadas, que coa nova cualificación urbanística perden capacidade sobre a xestión de usos nos chans rústicos de protección agropecuaria e de explotación forestal.

O Concello da Baña dispón para o seu ordenamento urbanístico de Plan Xeral de Ordenación Municipal, aprobado definitivamente en xuño de 2003. O referido plan non se atopa adaptado á lei 2/2016 do Solo de Galicia, nin á anterior lei 9/2002 do solo de Galicia, polo que para as delimitacións establecidas no Plan Xeral de Ordenación Municipal, en adiante PXOM, para o solo rústico nas súas diferentes categorías, resulta de aplicación o apartado 2º da disposición transitoria primeira da lei 2/2016 do solo de Galicia. Tal e como recolle o apartado “d” da citada disposición transitoria, ao solo clasificado no PXOM como solo non urbanizable ou solo rústico, aplicaráselle o disposto na presente lei para o solo rústico. Adicionalmente ó anterior, a mesma lei 2/2016 do solo de Galicia no seu artigo 34 apartado 2, establece que os terreos que teñan sido obxecto dun procedemento de concentración parcelaria con resolución firme, terán a consideración de solo rústico de especial protección agropecuaria. 
En devanditos ámbitos, resulta necesaria a previa autorización expresa do organismo con competencias na materia para calquera tipo de actuación, sen que conste na documentación exposta resolución algunha autorizando a construción deste proxecto.

Dito isto, resulta perceptivo destacar que non se aprecia no proxecto, mención algunha á disgregación de parcelas e fragmentación das mesmas a causa da implantación dos elementos que conforman a infraestrutura. Así, compróbase a existencia de numerosas parcelas que se identifican coma con afección parcial ou de escaso alcance (superficialmente falando), pero que en realidade vénse afectadas moi significativamente porque resultan segregadas de facto pola implantación do parque, da liña, apoios ou vías de comunicación. 

Resultan innumerables os puntos nos que os viais de nova apertura e o tendido da liña de nova implantación, non coinciden coa disposición do parcelario, cortando diagonalmente parcelas (consideradas de alta produtividade agropecuaria) que consecuentemente resultarán totalmente improdutivas.

Respecto desta afección, débese esixir o replanteo dos viais e/a disposición dos elementos que conforman a traza atendendo o parcelario dos diferentes procedementos de concentración parcelaria finalizados no Concello, implantando os diferentes elementos tomando en consideración o carácter subsistente de alta produtividade agropecuaria, as directrices de ordenación do territorio, e por tanto, sin destruír o traballo previo realizado pola administración, a través dos procedementos de concentración parcelaria sufragados con fondos públicos.
CUARTA..- UTILIDADE PÚBLICA E INTERESE SOCIAL DO PROXECTO

En canto a solicitude de declaración de utilidade pública deste proxecto de parque eólico por parte da promotora. A Lei 8/2009 de 22 de decembro do aproveitamento eólico de Galicia,  crea o  canon eólico e o fondo de compensación ambiental, TÍTULO VI, Expropiación e servidumes Artigo44, Declaración de utilidade pública:
“1. A los efectos previstos en el título IX de la Ley 24/2013, de 27 de noviembre, del sector eléctrico, y normativa que lo desarrolla, o normas que las sustituyan, el reconocimiento de la utilidad pública de las instalaciones incluidas en el ámbito de la presente ley se acordará por la dirección general competente en materia de energía, sin perjuicio de la competencia del Consello de la Xunta de Galicia en caso de oposición de organismos u otras entidades de derecho público.
2. La solicitud de declaración, en concreto, de utilidad pública podrá efectuarse de manera simultánea a la solicitud de autorización administrativa previa y/o de construcción, durante la tramitación de estas autorizaciones o con posterioridad a la obtención de cualquiera de dichas autorizaciones administrativas.
3. Para dicho reconocimiento será necesario que la empresa interesada lo solicite, incluyendo una relación concreta e individualizada de los bienes y derechos sobre los que no se obtuvo un acuerdo con sus titulares y sobre los que se estima necesaria la expropiación.”

Entendemos que por parte da promotora incúmprese o establecido no devandito Artigo 44 xa que aínda que se incluíu unha relación concreta e individualizada dos bens e dereitos sobre os cales non se obtivo un acordo cos seus titulares e sobre os que estima necesaria a expropiación non existe unha relación concreta e individualizada de aqueles cos que si alcanzou un acordo, tal incumprimento debería levar aparellado a non concesión de declaración de utilidade pública do proxecto.

O Concello da Baña é un Concello de tamaño pequeno, cuns recursos limitados e grandes necesidades de investimento. 

O prantexamento municipal data do ano 2003, e non contempla a implantación deste parque eólico. O custo de modificación do prantexamento a fin de incorporar as novas afeccións, viais e elementos previstos, suporá un desembolso inadmisible na actualidade para as arcas do Concello. Este custo non se atopa compensado no proxecto aportado, primeiro motivo polo que non existe interese público da actuación. 

Para maior afondamento nesta idea do impacto económico para a veciñanza, o sistema viario existente verase afectado severamente, tanto polo tránsito dos equipos e medios auxiliares precisos para a construción, como polo incremento do custo de mantemento viario por mor de transportes necesarios, non existindo referencia algunha ou compensación ó respecto no proxecto analizado.

A declaración de interese público deste proxecto carece de sentido, dado que para os veciños do termo municipal non supón mais que cargas, sin que ata o de agora exista constancia do suposto beneficio colectivo que debera existir para a declaración de utilidade pública instada pola promotora. 

Non se contemplan no proxecto actuacións encamiñadas ao benestar dos veciños do Concello, polo que o equilibrio entre as cargas repercutidas e os beneficios obtidos é claramente favorable aos danos. Entre estes, podemos citar a modo de exemplo, a carga visual implícita ca implantación deste proxecto de parque eólico, os efectos incuestionables sobre as explotacións existentes no Termo municipal, así como as explotacións madeireiras e agrogandeiras implantadas no Concello. O impacto visual da liña sobre os cumios das montañas onde se implantará, e as afeccións o patrimonio arqueolóxico inventariado (amén de posibles afeccións a elementos existentes e non catalogados) resulta claramente inadmisible fronte os beneficios para os veciños reflectidos no proxecto (ningún). É dicir, que a utilidade pública e o interese social do proxecto non existe. Este proxecto, ao igual que o resto dos proxectos do mesmo clúster de empresas, o que busca é unha posición vantaxosa no mercado eólico para competir con máis facilidade e sacar adiante o maior número de proxectos posibles para maximizar beneficios, e todo elo, ao abeiro dunha lei galega que lle permitiría competir con máis facilidade neste territorio.

A promotora nin sequera fundamenta e moito menos xustifica na súa solicitude a utilidade  pública do Proxecto,  polo que se conclúe que non existe  interese público e/ou social para o proxecto, dado que non prevé ningún retorno social ou beneficio que compense realmente á veciñanza.  Ademais o impacto a todos os niveis (saúde, territorio, patrimonio, paisaxe e biodiversidade) que supón a implantación no concello de tantos parques eólicos non compensaría en absoluto os posibles “beneficios económicos e sociais” que tanto pregoan as promotoras, pero que non concretan e non especifican en que benefician a veciñanza deste Concello. Polo tanto o interese público e a utilidade social está viciado ab initio dando lugar á nulidade radical de todo o actuado en tanto que se vulneran os dereitos básicos da cidadanía no acceso á totalidade da información ambiental das infraestruturas, a cal non pode participar na avaliación da totalidade das infraestruturas que configuran o Plan industrial, polo que tampouco pode participar na vertebración da política territorial que indica a mercantil promotora no proxecto.

Por outra banda, o carácter rural do Concello, prostituirase no caso de conceder a consideración de interese público da actuación. Isto é debido á anteposición dos intereses puntuais privados (o promotor da actuación) fronte o interese xeral dos veciños e explotación (agrogandeiras e forestais) actualmente potenciadoras e dinamizadoras do territorio. Antepoñer a implantación do parque, fronte a permanencia das actividades económicas actualmente existentes no territorio municipal, resulta inadmisible. A idade media dos veciños, e a súa especialización en actividades agrogandeiras, impide a reorientación laboral de todos aqueles cuxas explotacións ou plantacións resulten inviables a consecuencia do parque, incidindo da desaparición das actividades rurais tradicionais no Concello. 

Para maior afondamento, a promotora en todo caso basearía a declaración de utilidade pública da implantación deste proxecto única e exclusivamente en base ó recoñecemento xenérico da utilidade pública das redes de distribución eléctrica recollida no artigo 85 da lei 2/2016 do solo de Galicia para os instrumentos de prantexamento urbanístico aprobados, pero no caso que nos ocupa, non existe instrumento de prantexamento urbanístico aprobado que inclúa a actuación pretendida.
QUINTA: ESTUDO DO PROXECTO. CONFIGURACIÓN XERAL DO TRAZADO PLANTEXADO: 
1.- A medición de distancia realizase á delimitación establecida no PXOM da Baña para o solo de rural tradicional, mentres que no PXOM establece dúas delimitacións de solo de núcleo rural, solo de núcleo rural disperso e solo de núcleo rural tradicional. Loxicamente, o solo de núcleo rural disperso, rodea e envolve ao chan de núcleo rural tradicional, por ser o ámbito previsto para o crecemento dos núcleos. A medición practicada, arroxa distancias inferiores ás mínimas establecidas, incumprindo polo tanto a disposición adicional 5ª da lei 8/2009 de aproveitamento eólico de Galicia.
2.- A medición da distancia  falsease novamente ao realizarse a medición ao punto de interese do proxectista, identificando un único punto inmaterial desde o que practicar a medición. Así, considerando que os aeroxeradores previstos, teñen un diámetro de rotor de 145 m (segundo o proxecto),e que a distancia mínima ás vivendas recoñecida en proxecto (véxase o apartado 1 do presente) é de 563,00 m,  incúmprese claramente a mínima distancia establecida, polo que o proxecto non pode continuar a súa tramitación.

En segundo lugar, o apartado 4.1 do Plan Sectorial Eólico (PSE), establece a necesidade de situar o parque próximo aos centros de consumo ou a unha liña de media ou alta tensión para reducir o custo de implantación, a lonxitude da liña, etc. Estas condicións  danse na localización pretendida, pois a poligonal do parque está cruzada polo menos por dúas liñas de media tensión. Sen embargo, en lugar de conectarse ás mesmas, tal e como preceptúa a normativa,  preténdese conectar o parque a unha liña de nova creación, que une varias actuacións e afecta negativamente ao medio. Esta conexión prevista non é obxecto do proxecto sometido a tramitación debido á fragmentación artificial da actuación, pero isto non obsta a súa consideración e análise. 

Pois ben, a conexión do parque ás liñas existentes reduciría o impacto paisaxístico, ambiental e evitaría as afeccións ao territorio e a os bens privados, debendo coexionarse ás liñas existentes reforzándoas ou creando novos tendidos en paralelo aos existentes, tal e como establecen as directrices de ordenación do territorio.

Adicionalmente ao expresado, o artigo 58 da lei 24/2013 de 26 de decembro, establece limitacións á constitución de servidume de paso, non autorizando a creación de servidumes no caso de poder establecer o trazado sobre terreos de dominio, uso ou servizo público, ou patrimoniais do Estado, Comunidades Autónomas, das provincias ou dos municipios, ou seguindo lindeiros das fincas propiedade privada, establecendo un criterio similar ao artigo 161 do RD 1995/2000 de 1 de decembro.

Resulta evidente que a evacuación da enerxía xerada no parque non pode desvincularse do mesmo, sendo por tanto parte fundamental e inseparable da tramitación do mesmo.
Por todo iso SOLICITA:

Que se teñan por formuladas as anteriores alegacións e se rexeite a continuación da tramitación do devandito proxecto, móstrase o REXEITAMENTO á solicitude  de declaración de utilidade pública, en concreto, a necesidade de urxente ocupación que eso implica, do proxecto do parque eólico Barrosino, no Concello de A Baña (A Coruña) (expediente IN408A 2019/30). 
Na Baña, outubro de  2022.

